
రాజశేఖరచరిత్రము











	ఉ.	
మత్తవిరోధి వీరగుణమర్దనశాలి కపర్ది సత్కృపా

దత్తుఁ డనూనధైర్యనిధి తావకపుత్త్రుఁ డితండు నేఁడు చే

నెత్తురుగాక యుండ నతినిష్ఠురశాతకృపాణధారచే

దుత్తుమురాడి నచ్చు నల దుర్మదు నొండు దలంపకుండుమీ.

	క.	
కావున నీరాజన్యుని

నావెనుకం బనుపు మనుడు నరపతి ధరణీ

దేవుని యప్పని వేగమ

కావింపఁగవలసి సుతుని గనుఁగొని పలికెన్.

	మ.	
బలియుర్ మాయ లఘోరరాక్షసవరుల్ బాలుండ వీ వెన్నడున్

గలనన్ దైత్యులతోడఁ బోర వగజా కాంతుడు నీపాలికిం

గలఁ డచ్చండవిశంకటాసురుని వే ఖండించి మాదీవనన్

దలపూవాడక పోయిరమ్మిపుడు పుత్త్రా వీరవంశాగ్రణీ.

	చ.	
అనిన మహాప్రసాదమని యాత్మఁజెలంగి కుమారవర్యుఁ డ

జ్జనపతిపంపునన్ సకలసైన్యసమేతముగా హుటాహుటిన్

మునిపతి చూపు చొప్పున నముద్ధతమైఁ జని కాంచె ధాటికా

ఘనతరధూళిసంజనితకందరజాలము మంధశైలమున్.

	క.	
కనుఁగొని యజ్జననాథుఁడు

మునినాయక చూడు దూరమునఁ గనుపట్టెన్

వినువీథి బిట్టు రాయుచు

ననఘా యిదియే నగేంద్ర మన నతఁ డనియెన్.

	ఉ.	
అల్లది కంటివే నృపకులాగ్రణి మంధమహీధరంబు రా

గిల్లెఁ బ్రఫుల్లకింశుకవికీర్ణరుచి చ్ఛవి పిక్కటిల్ల నీ

యుల్లసితప్రతాపదహనోగ్రశిఖావళి తానుమున్న య

బ్బల్లిదుఁడైన రక్కసునిపై నెలగోలున వచ్చెనో యనన్.

	ఉ.	
విందును బోలె నో విమత వీరభయంకర రాజలోకసం

క్రందన నీవు రా నెదురురాఁ జనుదెంచె నిలింపకామినీ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 జనవరి 2022న 23:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

